
सोमवार, 17 दिसम्‍बर, 2018/26 अग्रहायण, 1940 (शक)
राष्ट्रीय राजमार्ग 29 के निर्माण में अनियमितताएं
731. श्री रवि प्रकाश वर्माः 
क्या सड़क परिवहन और राजमार्ग मंत्री दिनांक 30 जुलाई, 2018 को राज्य सभा में अतारांकित प्रश्न सं॰ 1386 के दिए गए उत्तर को देखेंगे और यह बताने की कृपा करेंगे किः
(क) क्या वाराणसी से गोरखपुर, राष्ट्रीय राजमार्ग 29 चरण-।। को चार लेन का बनाए जाने के लिए शुरू किए गए कार्य की गुणवत्ता मंत्रालय के विनिर्देशनों के अनुरूप है, यदि हां, तो तत्संबंधी ब्यौरा क्या है;
(ख) क्या सरकार को जानकारी है कि दुबकिया, वाराणसी में 13 से 16.9 किलोमीटर और फतेउल्लापुर, जिला गाजीपुर में 67 से 69.4 किलोमीटर के बीच दोनों ओर बालू पत्थर के टुकड़ों का उपयोग किया गया है;
(ग) यदि हां, तो एनएचएआई के अधिकारियों के साथ मिलीभगत से उपर्युक्त परियोजना में इस भ्रष्टाचार के बावजूद सरकार द्वारा सी बी आई से जांच शुरू न कराए जाने के क्या कारण हैं; और
(घ) सरकार इस संबंध में क्या कार्रवाई करेगी?
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (घ): कार्य करार के प्रावधानों और सड़क परिवहन और राजमार्ग मंत्रालय/भारतीय सड़क कांग्रेस के दिशा निर्देशों के अनुसार सम्‍पादित किया जा रहा है। कार्य की निगरानी भारतीय राष्‍ट्रीय राजमार्ग प्राधिकरण द्वारा नियुक्‍त प्राधिकरण अभियन्‍ता द्वारा की जाती है।  प्रयुक्‍त निर्माण सामग्री और किए गए कार्य की जांच/- पर्यवेक्षण सड़क परिवहन और राजमार्ग मंत्रालय/भारतीय सड़क कांग्रेस के विनिर्देशोंनों के अनुसार प्राधिकरण अभियंता द्वारा की जाती है। उपयोग में लाई गई समस्‍त सामग्री अनुमोदित खदानों से ही होती है। निर्माण सामग्री तीसरे पक्ष के परीक्षण के अधीन भी होती है।  अब क्‍योंकि प्राधिकरण अभियंता/पर्यवेक्षण परामर्शदाता ने सूचना दी है कि कार्य उपरोक्‍त मानदंडों के अनुसार ही किया जा रहा है, इसलिए, किसी जांच की परिकल्‍पना नहीं की गई है। 

